
           छठ व्रतियों ने किया खरना     

आज दिया जाएगा
डूबते सूर्य को अर्घ्य

दैनिक बिहार पत्रिका /छपरा
________________________________
छठ पूजा के  दूसरे दिन बुधवार को
खरना की परंपरा पूरे विधि विधान से
की गई। खरना के  प्रसाद बनाने के
लिए छठव्रती कु आं और नदी से जल
लाकर करना का प्रसाद बनाते हैं
उसके  बाद ग्रहण करते है। छपरा शहर
के  घाट  नदी से बड़ी संख्या में लोग
खरना का प्रसाद बनाने के  लिए जल
भरी किया। बता दे इस दिन व्रती
मीठा भोजन कर व्रत की शुरुआत
करते हैं, इसके  बाद 36 घंटे तक अन्न-
जल ग्रहण नहीं किया जाता। छठ का
महापर्व 5 नवंबर को नहाय खाय
परंपरा के  साथ शुरू हो गया है। सूर्य
देव की उपासना के  लिए छठ बहुत
महत्वपूर्ण माना जाता है, छठ महापर्व
का दूसरा दिन खरना के  नाम से जाना
जाता है।खर यानी शुद्ध अर्थात इस
दिन पुनः शुद्धि और पवित्रता पर जोर
दिया जाता है। खरना का प्रसाद ग्रहण
करने के  बाद ये व्रत शुरू हो जाता है।

खरना के  दिन शाम में मिट्टी के  चूल्हे
और आम की लकड़ी पर खाना बनाते  
हैं। इसके  बाद के ले के  पत्ते पर खाना
खाने  का  रिवाज है, खाने में रोटी
और गुड़ की बनी खीर के  साथ ही
के ला खाने का भी विधान है। गुरुवार 

को डूबते सूर्य को अर्घ्य प्रदान किया  
जाएगा। जबकि शुक्रवार को उगते
सूर्य के  अर्ध्य देने के  साथ ही यह
महापर्व समाप्त होता है। वही नदी
घाटों तालाबों को दुल्हन की तरह
सजाया गया है।

  अस्ताचलगामी सूर्य को आज दिया जाएगा अर्घ्य  

लोगों ने ग्रहण किया खरना का
प्रसाद, बाजारों में बढ़ी रौनक

दैनिक बिहार पत्रिका/समस्तीपुर 
________________________________
विद्यापतिनगर। चार दिवसीय लोक
आस्था के  महापर्व छठ के  दूसरे दिन
बुधवार को व्रतियों ने दिनभर उपवास
रख कर खरना का महाप्रसाद बनाया
तथा विधिवत पूजा अर्चना की। छठ
महापर्व में खरना के  प्रसाद का विशेष
महत्व है। खरना के  साथ ही छठ
व्रतियों का 36 घंटे का उपवास शुरू
हो गया। गुरुवार को अस्ताचलगामी
सूर्य को प्रथम अर्घ्य दिया जाएगा।
इसको लेकर एक ओर जहां बाजारों में
फलों की दुकानें सज चुकी है, वहीं
दूसरी ओर सामाजिक कार्यकर्ताओं
और युवाओं द्वारा छठ घाटों की साफ-
सफाई व साज-सज्जा के  काम को
अंतिम रूप दिया जा रहा है। प्रखंड के
शेरपुर, मऊ, मड़वा, वाजिदपुर
कष्टहारा, मिर्जापुर गंज, खनुआं,
हरपुर बोचहा, तथा बढ़ौना में गंगा की
सहायक बाया नदी के  छठ घाटों की
साफ  सफाई एवं साज-सज्जा की गई 

साथ अखाड़ा घाट पर प्रकाश, सड़कों
की साफ-सफाई एवं छठ घाट तक
आने वाली सभी मुख्य सड़कों पर
लाइटिंग एवं तोरण द्वार लगाई गई है।
चार दिवसीय लोक आस्था के  महापर्व
छठ पूजा को लेकर बुधवार को प्रखंड
क्षेत्र के  विभिन्न बाजारों एवं चौक-
चौराहों पर फलों की दुकानों सज
चुकी है, वहीं भारी संख्या में सुबह से
लोग खरीदारियों में व्यस्त रहे। सबसे
अधिक भीड़-भाड़ वाजिदपुर तथा
मऊ बाजार में देखने को मिली। जहां
लहेरिया चौक से गुदरी बाजार तक
सड़क के  दोनों ओर सजी फल की
दुकानों पर लोगों ने जमकर खरीददारी
की। हालांकि सेव, संतरा, नारंगी,
के ला, नारियल, अमरूद आदि की
बढ़ी हुई कीमत से लोग परेशान रहे।
वहीं वाजिदपुर और विद्यापतिनगर में
भी देर शाम तक दुकानें खुली रही।
दूर-दूर से आए श्रद्धालुओं ने छठ
महापर्व के  मद्देनजर विभिन्न वस्तुओं
को खरीदा।

है। इसके  अलावा विद्यापतिनगर
सहित विभिन्न पंचायतों में तालाबों एवं
जलाशयों   के   साथ-साथ  मोहल्ले  में 

गड्ढा खोदकर छठ की तैयारी की गई
है। प्रखंड के  मऊ धनेशपुर दक्षिण के
अखाड़ा  घाट  पर  नवयुवक छठ पूजा 

समिति के  द्वारा छठ महोत्सव का
आयोजन किया गया है। इसके  तहत
मंडप का  निर्माण, मूर्ति पूजा के  साथ-

     संक्षिप्त खबर    
पिस्टल दिखा सीएसपी

संचालक से 20 हजार की लूट
दैनिक बिहार पत्रिका/छपरा

__________________________________________________________________
मशरक थाना क्षेत्र के  डुमरसन रेलवे ढाला के  पास हथियार से लैस दो बदमाशों
ने दिनदहाड़े पिस्टल के  बल पर सीएसपी संचालक से 20 हजार 4 सौ 70 रू
की लूट कर ली। बदमाशों ने बुधवार के  करीब 11 बजे घटना को अंजाम दिया
है। सीएसपी संचालक कर्ण कु दरिया गांव निवासी मिथलेश सिंह चंदेल जो
डुमरसन रेलवे ढाला के  पास भारतीय स्टेट बैंक का ग्राहक सेवा कें द्र चलाते हैं।
घटना की सूचना मिलने पर थानाध्यक्ष अजय कु मार ने दल बल के  साथ पहुंच
मामले में जांच पड़ताल कर रही है। सीएसपी संचालक मिथलेश सिंह चंदेल ने
बताया कि  वे काउंटर पर बैठें  थे उसी दौरान दो युवक पहुंचे और रूपये
निकालने की बात करते हुए पिस्टल निकाल भिड़ा दिया और काउंटर से रूपये
निकाल फरार हो गए और बाहर खड़ी बुलेट की हंटर बाइक पर सवार होकर
लखनपुर की तरफ फरार हो गए। मामले में थाना पुलिस जांच में जुटी है।

नीलाम पत्र के निष्पादन में तेजी
लाने का दिया गया निर्देश

दैनिक बिहार पत्रिका/बांका
__________________________________________________________________
जिला पदाधिकारी, बांका अंशुल कु मार के  निर्देश पर नीलाम पत्रवाद से
संबंधित समीक्षात्मक बैठक वरीय उप समाहर्ता, बांका अपेक्षा मोदी के  द्वार
की गई। बैठक में  नीलाम पत्रवाद से संबंधित मामलों की समीक्षा की गई तथा
नीलाम पत्र के  निष्पादन में तेजी लाने का निर्देश दिया गया। बैठक में   शाखा
प्रबंधक, दक्षिण बिहार ग्रामीण  , बैंक उपस्थित थे।

नहाय-खाय के बाद व्रती ने खरना का प्रसाद
किया ग्रहण, 36 घंटे का निर्जला उपवास शुरू 

दैनिक बिहार पत्रिका/ बांका
____________________________________________________________________
जिले सहित प्रखंड छेत्र में नहाय-खाय के  बाद व्रती ने खरना का प्रसाद ग्रहण
किया। बुधवार शाम को गुड़ और चावल की खीर बनाकर उसका भोग लगाया
गया। इस प्रसाद को ग्रहण करने के  बाद ही व्रती निर्जला व्रत रखकर अगले दिन
यानी गुरुवार शाम को अस्ताचलगामी सूर्य को अर्घ्य देंगी और शुक्रवार को उगते
हुए सूर्य को अर्घ्य देकर संतान और परिवार के  लिए मंगल कामना करेंगी। छठ
पूजा के  दूसरे दिन खरना पूजा का भी विशेष महत्व होता है। खरना छठ पूजा के
सबसे महत्वपूर्ण पूजा दिनों में से एक है। इस दिन छठी मैया का आगमन होता है
जिसके  बाद भक्त 36 घंटे का निर्जला उपवास शुरू करते हैं। छठ पर्व में शुद्धता
का विशेष महत्व माना जाता है। अधिकतर छठवर्ती खरना का प्रसाद मिट्टी के
बने नये चूल्हे पर ही बनातीं हैं। खरना पूजा के  समय और प्रसाद ग्रहण करते
समय बाहर से तेज आवाज नहीं आना चाहिए। इस दौरान घर से सदस्यों को तेज
आवाज में बोलने या बम-फटाका फोड़ने या कोई अन्य तेज आवाज काम करने
से मना किया जाता है। क्यों कि मान्यता है कि खरना पूजा के  समय या खरना
प्रसाद  ग्रहण  करते  समय तेज आवाज सुनने या शोर-शराबा व्रत में बाधा उत्पन्न 

करती है। मान्यता यह भी है प्रसाद ग्रहण करते समय व्रती के  कान में तेज
आवाज आने से वह तत्काल भोजन छोड़ देती हैं। इसलिए तेज आवाज न हो,
इसका खास ध्यान रखा जाता है।

छठ के दूसरे दिन खरना व्रत
के साथ निर्जला उपवास शुरू 

दैनिक बिहार पत्रिका/बौंसी/बांका
________________________________________________
चार दिवसीय महापर्व छठ को लेकर दूसरे दिन बुधवार
को खरना का व्रत रखा गया। छठ पर्व का व्रत रखने वाले
सूर्य भक्तों ने बुधवार की संध्या खरना का प्रसाद ग्रहण
कर लोगों के  बीच वितरित किया गया। दूध गुड अन्य
सामग्री से तैयार करना का प्रसाद सर्वप्रथम भगवान
भास्कर को नमन कर व्रत करने वाले लोगों ने ग्रहण किया
इसके  बाद इसे  प्रसाद के  साथ सूर्य भक्तों ने ग्रहण किया
जिसमें कटोरिया विधानसभा के  विधायिका निक्की हेंब्रम
कई अधिकारी मौजूद थे इसके  साथ ही निर्जला उपवास
भी शुरू हो गया। आज प्रथम संध्या अर्ध्य है कल सुबह
का अर्घ्य दान किया जाएगा।

छठ घाट का
लिया जायजा

दैनिक बिहार पत्रिका/चांदन/बांका
________________________________
जिला पदाधिकारी बांका के  निर्देश पर
आनंदपुर थाना अध्यक्ष विपिन कु मार
ए एस आई उमेश कु मार आदि पुलिस
बल ने बुधवार 6 नवंबर को थाना क्षेत्र
के  विभिन्न छठ घाट सहित कु सुम
जोरी पंचायत खरना बडुआ नदी एवं
उतरी बारने पंचायत के  बगरा गांव
अवस्थित करेंगवा नदी के  छठ घाट
पर व्यवस्था संधारण तथा छठ व्रतियों
को सुविधा उपलब्ध कराने हेतु
निरीक्षण किया, तथा दुर्गम छठ घाट
पर समाजसेवियों से सहयोग लेकर
जेसीबी मशीन लगाकर समतलीकरण
के  आलावा साफ सफाई कराया
गया। ताकि छठ व्रतियों को किसी
प्रकार कि असुविधा नहीं हो। इस
संबंध में आंनदपुर थाना अध्यक्ष
विपिन कु मार ने बताया कि छठ पर्व
को लेकर संवेदनशील/
अतिसंवेदनशील इलाके  एवं
खतरनाक छठ घाटों का जांच किया
जा रहा है, आगे उन्होंने बताया कि 7
नवंबर गुरुवार को अस्ताचलगामी एवं
8 नवम्बर शुक्रवार को उदीयमान सूर्य
को अर्घ्य दिया जाएगा। इस दौरान
सभी छठ घाटों पर पुलिस बल तैनाती
एवं गस्ती रहेगी। किसी भी तरह कि
अफवाहों पर ध्यान नहीं देना है।

24 वर्षीय मुक वधीर
युवक हुआ लापता

दैनिक बिहार पत्रिका/चांदन/बांका
____________________________________________________________________
आनंदपुर थाना क्षेत्र के  सिधूडीह गांव के  आंगनबाड़ी सेविका के  24 वर्षीय पुत्र  
शिवनंदन कु मार पिता बालकृ ष्ण मंडल बीते चार नवंबर को घर से लापता हो
गया है। इस संदर्भ में लापता पुत्र के  पिता बाल कृ ष्ण मंडल ने आनन्दपुर थाना में
गुमशुदगी का आवेदन देकर पुत्र कि बरामदगी गुहार लगाया है। आवेदन में
बताया कि मेरा पुत्र शिवनंदन कु मार सोमवार को हटिया के  दिन टी शर्ट और
जींस पहन कर घर से निकल गया।देर रात तक घर नहीं लौटने पर काफी
खोजबीन करने पर पता चला कि कटोरिया रेलवे स्टेशन गया है। फिर वहां से
कहां चला गया जिसका कोई अता-पता नहीं है। बताया कि पुत्र का रंग साँवला
और बोल नहीं सकता है।जिसका लम्बाई 5 फिट 8 इंच, पहचान चिन्ह - दोनों
हाथो में छः छः अंगुली है।सम्पर्क  सूत्र 9102907515,7549463 680 जारी
कर लोगों से अपील किया।

बाराहाट बीडीओ ने छठ
घाटों का किया निरीक्षण

दैनिक बिहार पत्रिका/बाराहाट/बांका
___________________________________________________________________
लोक आस्था का महापर्व सूर्य उपासना छठ पर्व को लेकर जिला पदाधिकारी
बांका अंशुल कु मार के  आदेशानुसार सम्बंधित क्षेत्र के  पदाधिकारियों को जिला
मुख्यालय के  साथ-साथ जिले के  सभी प्रखंडों के  घाटों का निरीक्षण करने कड़ी
निर्देश दिया गया था। जिसके  आलोक में बाराहाट प्रखंड के  बीडीओ ने
सोनडीहा दक्षिणी पंचायत के  राधानगर स्थित सोनडीहा पोखर अवस्थित छठ
घाट का निरीक्षण किया। मौके  राधानगर के  समाजसेवी ग्रामीणों से रूबरू हुए
तथा छठ घाट पर विभिन्न  समस्याओं का निवारण हेतू आश्वासन दिए। वहीं
समाजसेवी राधानगर निवाशी गौतम कु मार यादव ने बताया कि सोनडीहा पोखर
में स्थानीय प्रशासन कोई पहल नहीं करने के  बाद हम ने बाराहाट बीडीओ को
इसकी जानकारी दिए थे। जिसको लेकर बाराहाट बीडीओ ने जॉच कर घाटों
साफ सफ़ाई व महिला व्रतियों के  लिए अस्थाई चेंजिंग रूम बनवाने को लेकर
आश्वासन दिया गया हैं। 

मिस कॉल से हुआ प्यार, फिर
हुआ कुछ ऐसा कि मुखिया जी ने

लव स्टोरी को मुकाम तक पहुंचाया
दैनिक बिहार पत्रिका/कुमार चंदन
________________________________
बांका: जिले के  अमरपुर प्रखंड
अंतर्गत बल्लीकित्ता पंचायत के
रामचंद्रपुर इटहरी गांव में एक ऐसी
प्रेम कहानी सामने आयी है, जो भूल
से हुई एक मिसकॉल से प्यार परवान
चढ़ा.. गलती से की गई एक
मिसकॉल ने ऐसा कनेक्शन जोड़ा कि
लड़की के  घरवालों से लेकर पंचायत
के  मुखिया तक सब हलकान हो गए।
उस प्रेम कहानी का ऐसा अंत हुआ जो
पूरे क्षेत्र में चर्चा का विषय बन गया।
दरअसल रामचंद्रपुर इटहरी गांव
निवासी संजय तांती की पुत्री आशा
कु मारी 6 महीने पहले अपने किसी
परिचित को मोबाइल से फोन कर रही
थी। किसी गफलत में उससे गलत
नंबर लग गया, उसे एहसास हुआ तो
उसने तुरंत फोन काट दिया। यह फोन
गोड्डा जिले के  पथरगामा थानान्तर्गत
ननाईचक गांव के  वासुदेव कु मार को
लगा था। अपने मोबाइल पर एक
अंजान नंबर देखकर जब उसने रिटर्न
कॉल किया तो आशा से बात हो गई।
महज  चंद  सेकें ड  की बात से दोनों
के   तार जुड़ने लगे और यह सिलसिला
आगे  बढ़ता चला गया। यह बात दोनों
के   बीच   मुहब्बत   के    फू ल  खिलाने 

पत्थर से सर कुचकर 30 वर्षीय महिला की
की गई निर्मम हत्या ,क्षेत्र में फैली सनसनी

लगी। वासुदेव आशा से मिलने के
लिये बेताब हो गया तो इधर आशा भी
उसे दिल दे बैठी थी। एक दिन  
वासुदेव ने अचानक आशा से मिलने
का फै सला किया और सोमवार को
उसने मिलने रामचंद्रपुर इटहरी घर पर
ही पहुंच गया। मामले की जानकारी
ग्रामीणो  ने पंचायत के  मुखिया
सदानंद मंडल को दिया। जानकारी
मिलते ही पंचायत के  मुखिया गांव
पहुंचकर दोनो पक्षों के  परिवार से बात
विचार किया। गांव में काफी देर तक
हाई   वोल्टेज  ड्रामा  चलती रही। हाई 

वोल्टेज ड्रामें के  बाद दोनों परिवार के
सदस्यो की रजामंदी से पंचायत का
मुखिया के  नेतृत्व में गांव के  ही सिंधु
विभुति नाथ मंदिर में पुरे विधि विधान
से दोनो परिवार की उपस्थिती में प्रेमी
और प्रेमिका की शादी करा दिया
गया। ग्रामीण महिलाओ की मंगल
गीतों से पुरा वातावरण शादी के
माहौल में डुब गई। इस अवसर पर
पंचायत के  मुखिया समेत चिगो
तांती,ओमप्रकाश यादव,बोंगी
तांती,गुलशन मंडल,अक्षय मंडल
समेत अन्य ग्रामीण उपस्थित रहे।

जांच में जुटी पुलिस

दैनिक बिहार पत्रिका/कामेश्वर
साह

________________________________ 
फु ल्लीडुमर/बांका|थाना क्षेत्र के
फु ल्लीडुमर बांध होकर जतकु टिया
गांव जाने वाले वन क्षेत्र के  मार्ग में
जतकु टिया एवं सावा लाख बाबा के
बीच झाड़ी के  पास आज 6 नवंबर
2024 बुधवार को एक 30 वर्षीय
महिला की पत्थर से सर कु चकर
निर्मल तरीके  से हत्या कर देने का
सनसनीखेज मामला प्रकाश में आया
है। आसपास के  गांव के  चरवाहे में
खून से लथपथ एक मृत महिला का
शव देख इसकी सूचना ग्रामीणों एवं
पुलिस को दी। सूचना मिलते ही शव
को देखने आसपास के  ग्रामीणों की
घटना स्थल पर भीड़ लग गई। लेकिन
मृत महिला के  शव की किसी ने
पहचान नहीं कर सका। सूचना पर
फु ल्लीडुमर थाना अध्यक्ष बबलू
कु मार, अपर थाना अध्यक्ष राजीव
रंजन,  दरोगा  शरद  श्रीकांत, पीटीसी 

 आशीष कु मार दलबल के  साथ
घटनास्थल पर स्थानीय चौकीदार के
साथ पहुंचे। इसके  बाद बांका
एसडीपीओ विपिन बिहारी
एवंफोरेंसिक विभाग की टीम
घटनास्थल पर पहुंची एवं घटनास्थल
पर पत्थर में लगे खून, चप्पल, पत्थर
से मुंह कु चलने के  कारण जमीन पर
टूटे हुए गिरे दांत आदि का सैंपल
लेकर वैज्ञानिक तरीके  से जांच कर
रही है।  वही  मृत महिला के  बाएं हाथ 

में पूनम देवी या नूतन देवी लिखा हुआ
है। मृत महिला पैर में पायल, हाथ में
चूड़ी, कान में बाली, हरे रंग छींटदार
साड़ी, लाल रंग की ब्लाउज,हाथ में
ताबीज पहने हुई है। वहीं पुलिस शव
को कब्जे में लेकर मृत महिला की
ग्रामीणों से पहचान कराने की कोशिश
की। लेकिन समाचार लिखे जाने तक
मृत महिला की पहचान नहीं हो सकी
है। वहीं पुलिस द्वारा शव को
पोस्टमार्टम हेतु बांका भेज दिया गया। 

वहीं घटना को लेकर एसडीपीओ
विपिन बिहारी ने बताया कि पुलिस
सभी बिंदुओं को ध्यान में रखकर
वैज्ञानिक तरीके  से अनुसंधान कर रही
है एवं घटना का पता लगाने में जुटी
हुई है। वही ग्रामीणों द्वारा मृत महिला
के   अस्त-व्यस्त  कपड़े देख दुष्कर्म
कर हत्या कर देने की बात कही जा
रही है। हालांकि बात चाहे जो भी हो
पोस्टमार्टम के  बाद ही घटना के  सही
कारणों  का  पता  चल  सके गा।  वहीं 

मालूम हो की 8 - 9 माह पूर्व भी उक्त
घटनास्थल के  200 मीटर आसपास
एक 25 वर्षीय युवक की धारदार
हथियार से गला रेतकर निर्मम हत्या
कर दी गई थी, तथा कई माह पूर्व
हथियार दिखाकर इसी मार्ग में एक
सीएसपी संचालक के  साथ भी
लूटपाट किया गया था। वहीं बार-बार
हो  रहे  इस  घटना से इस मार्ग में
आने जाने वाले लोगों में दहशत का
माहौल है।

मामूली विवाद को लेकर दो पक्षों
में मारपीट एक महिला जख्मी

दैनिक बिहार पत्रिका/उमाकांत साह
____________________________________________________________________
चांदन/बांका:- आनंदपुर थाना क्षेत्र कु सुम जोरी पंचायत के  हेमीया देवी पति
पीठो दास ने आंनदपुर थाना में आवेदन देकर कार्रवाई करने कि गुहार लगाई है।
आवेदन में बताईं कि मंगलवार रात्रि आठ बजे गांव के  रामदेव दास,व भैंसूर भूचो
दास मेरे पति पीठो दास के  साथ किसी बात को लेकर विवाद उत्पन्न कर धक्का
मुक्की करने लगा, शोरगुल सुनकर जब दोड़ कर आई तभी रामदेव दास ने लाठी
चलाकर मेरा सिर फाड़ दिया, जिससे मैं लहुलुहान होकर जमीन पर गिर गई।
वहीं दूसरी पक्ष के  रामदेव दास ने बताया कि हम अपने बहन से किसी विवादित
मामले को लेकर बातचीत कर रहा था, तभी पीठो दास पिता जगदीश दास मेरे
घर आकर मार-पीट करने लगा। इस संदर्भ में आंनदपुर थाना अध्यक्ष विपिन
कु मार ने बताया कि पुलिस मामले को छानबीन कर रही है। वहीं गंभीर रूप से
घायल हेमिया देवी पति पीठो दास ने बताई कि थाना में आवेदन देने के  बावजूद
इलाज के  लिए थाना से किसी प्रकार कि कागज नहीं दिया गया। अंत में
कटोरिया रेफ़रल अस्पताल इलाज कराई।

पंचायत भवन में हुआ ग्रामीण
पोस्ट ऑफिस का शुभारम्भ

  गांव के लोगों को मिलेगी सुविधा   
दैनिक बिहार पत्रिका/अमित कु.

शर्मा
________________________________                                                                                                                
बौंसी/बांका:जिलाधिकारी अंशुल
कु मार के  निर्देश पर प्रखंड के
असनाहा पंचायत स्थित पंचायत
सरकार भवन में बुधवार से पोस्ट
ऑफिस कार्यालय की शुरुआत की
गई.। इसके  कार्य के  सफल सुलभ
संचालन के  लिए यहां पर पोस्ट मास्टर
अपूर्व कु मार को तैनात किया गया है।
बुधवार को पंचायत सरकार भवन में
पोस्ट ऑफिस का फीता काटकर
पंचायत के  मुखिया भरत प्रसाद मंडल
और प्रखंड पंचायती राज पदाधिकारी  
के  द्वारा  उद्घाटन  किया  गया। मालूम
हो कि अब क्षेत्र के  लोगों को पोस्ट
ऑफिस से संबंधित कार्य के  लिए
बौंसी  बाजार  अथवा कहीं अन्य दूर
नहीं जाना पड़ेगा।  इस मौके  पर
पंचायत   तकनीकी   सहायक  विनीत 

कु मार पंचायत समिति सदस्य धर्मेंद्र
कु मार पासवान मुखिया प्रतिनिधि
विजय कु मार मंडल सहित अन्य
मौजूद थे। ग्रामीण पोस्ट ऑफिस के
खुल  जाने  से  आसपास के  लोगों को 

काफी सुविधा होगी लोगों में काफी
हर्ष है। पोस्ट ऑफिस से संबंधित
शिवाय अब आसपास के  गांव के
लोगों को भी मिलेगी आजादी के  बाद
यहां यह सेवा शुरू हुई है।

छठ पर्व में खरीदारी को लेकर उमड़ी
लोगों की भीड़, घंटों लगा रहा जाम 

दैनिक बिहार पत्रिका/कुमार चंदन
________________________________
बौंसी/बांका:- बिहार का विश्व
प्रसिद्ध लोक आस्था का महापर्व छठ
पूजा की तैयारियां दीपावली के  साथ
ही शुरू हो जाती है। प्रदेश में रहने
बाले लोग छठ पूजा के  लिए बिहार
पहुंचने लगे हैं। जिस का नजारा रेलवे
स्टेशन से लेकर बस स्टैंड तक देखने
को मिलता  है। मालूम हो कि, छठ
पूजा का पर्व मुख्य रूप से बिहार,
झारखंड और पूर्वी उत्तर प्रदेश में
मनाया जाता है। लेकिन इन इलाकों
के  लोग देशभर में जहां भी निवास
करते हैं। वहां छठ पूजा का उत्सव
देखा जा सकता है। मालूम हो कि,
दीपावली के  छठवें दिन यानी हिंदू
कै लेंडर विक्रम संवत के  कार्तिक मास
शुक्ल पक्ष की षष्ठी तिथि को छठ पूजा
के  रूप में मनाया जाता है। यह बिहार
में सबसे कठिन व्रतों में से एक है।
मान्यता है कि, विधि विधान से छठ
मैया का व्रत रखने वाले एवं पूजन
करने वाले दंपत्ति को संतान सुख
मिलता है। साथ ही पारिवारिक सुख
समृद्धि आती है। छठ पूजा का व्रत
सूर्य देव को समर्पित होता है। जो
मुख्य रूप से 3 दिनों तक चलता है।
नहाए खाए के  दिन से छठ पूजा व्रत
की शुरुआत होती है। व्रत करने वाले
परिवार घर को साफ, पवित्र करके
पूजा सामग्री एक स्थान पर रखते हैं।
इस दिन सभी लोग सात्विक आहार
लेते हैं। छठ पूजा का सबसे महत्वपूर्ण
दूसरा दिन खरना होता है। इसे लोहंडा 

भी कहते हैं। खरना वाले दिन पूरे दिन व्रत रखा जाता है और रात में पूरी
पवित्रता के  साथ बनी गुड़ की खीर का सेवन किया जाता है। खीर खाने के  बाद
अगले 36 घंटे का कठिन व्रत रखा जाता है। खरना के  दिन छठ पूजा का प्रसाद
भी तैयार किया जाता है। खरना के  अगले दिन छठी मैया की पूजा होती है। इस
दिन जती डूबते सूर्य को अर्जा देख कर जल्दी उगने और संसार पर कृ पा करने
की प्रार्थना करते हैं। छठ पूजा के  अगले दिन उगते सूर्य को अर्घ्य देने के  साथ ही
छठ का कठिन व्रत संपक्ष हो जाता है। इसी कड़ी में छठ पूजा को लेकर प्रखंड
क्षेत्र में तैयारी जोर शोर से चल रही है। छठ पर्व की खरीदारी को लेकर बौंसी
मुख्य  बाजार  में  लोगों  की भारी भीड़ उमड़ रही है। भीड़ का आलम यह है कि, 

जाम की स्थिति उत्पन्न हो जाती है। बुधवार को भी भागलपुर दुमका मुख्य मार्ग
पर जाम लग गया। सुबह से ही खरीदारी करने के  लिए श्रद्धालु सहित अन्य लोग
बाजार पहुंचे। ज्यादा भीड़ होने के  कारण भागलपुर हंसडीहा मुख्य मार्ग सहित
डेम रोड में जाम की स्थिति उत्पन्न हो गई। बाहनों की लंबी कतार बाजार में लग
गई। जिससे राहगीरों को काफी परेशानियों का सामना करना पड़ा। बाहन
चालकों के  साथ साथ पैदल चालकों को भी काफी परेशानियां हुई। वहीं जाम का
शिकार एंबुलेंस भी हुआ। जिस बजह से मरीज को भी जाम में काफी इंतजार
करना पड़ा। वहीं दूसरी ओर छठ पूजा को लेकर मंदार हिल स्टेशन पर यात्रियों
की भारी भीड़ देखी गई।

छपरा में सैंड आर्टिस्ट ने
बालू पर उकेर कर दी

शारदा सिन्हा को श्रद्धांजलि
दैनिक बिहार पत्रिका / छपरा

________________________________
छठ पर्व पर अपने आवाज का जादू
सीखने वाली स्वर कोकिला पदम श्री
शारदा सिन्हा अब हमारे बीच नहीं है।
बीती रात उनका निधन हो गया।
उनके  निधन से पूरे बिहार ही नहीं पूरे
देश में शोक की लहर है। पटना में पूरे
राजकीय सम्मान की साथ अंतिम
संस्कार किया जायेगा। संभवत: सात
नवंबर को उनका अंतिम संस्कार
होगा। इनके  निधन से लोगों में काफी
दुःख है बिहार के  मुख्यमंत्री नीतीश
कु मार,उप मुख्यमंत्री विजय सिन्हा,
सम्राट चौधरी, कें द्रीय मंत्री जीतन राम
मांझी,राजद सुप्रीमो लालू प्रसाद
यादव, प्रधानमन्त्री नरेंद्र मोदी,
राष्ट्रपति   द्रोपदी  मुर्मू  ने भी  पदम श्री 

शारदा सिन्हा के  निधन पर दुःख व्यक्त
किया है।वही छपरा के  रहने वाले सैंड
आर्टिस्ट अशोक ने भी सैंड से पदम
श्री स्वर्गीय  शारदा  सिन्हा  की बालू
से तस्वीर  बनाकर  स्वर  कोकिला को 

श्रद्धांजलि अर्पित की है।इस अवसर
पर अशोक ने कहा कि बिहार की वह
जादूई आवाज हमेशा के  लिए चीर
निंद्रा में चली गई है।हम सभी उनकी
आत्मा की शांति की कामना करते हैं।

लोक आस्था के महापर्व छठ की
समस्त प्रदेशवासियों को हार्दिक

शुभकामनाएं : मंगल पाण्डेय
दैनिक बिहार पत्रिका/धीरज गुप्ता 
_______________________________
गया।स्वास्थ्य एवं कृ षि मंत्री श्री मंगल
पाण्डेय ने नहाय-खाय से शुरू चार
दिवसीय लोक आस्था के  महापर्व छठ
पर समस्त प्रदेशवासियों को हार्दिक
शुभकानाएं दी हैं। उन्होंने कहा है कि
छठी मैया सभी को सुख, समृद्धि व
आरोग्य प्रदान करें। पाण्डेय ने कहा है
कि लोक आस्था का यह महापर्व  
समाज को समता और समरसता का
सार्थक संदेश भी देता है। जाति, धर्म,
अमीर-गरीब और हर स्तर पर
भेदभाव को मिटाने वाला यह पर्व
आज के वल बिहार में ही नहीं बल्कि
पूरे  देश  और  दुनिया में भारतवंशियों 

के  बीच काफी लोकप्रिय है। करोड़ों
लोग अपनी मनोकामनाओं की पूर्ति
और सुख, शांति व समृद्धि के  लिए
चार दिनों के  इस कठिन व्रत को पूरी
पवित्रता   के   साथ  करते  हैं।  उन्होंने 

कहा कि इस पर्व में षष्टी माता के
साथ ही सूर्यदेव की उपासना की
जाती है। सूर्य आरोग्य के  देवता है।
मेरी कामना है कि सभी प्रदेशवासियों
के  जीवन में खुशहाली आएं।

शारदा सिन्हा ने अपनी आवाज़ से भारतीय लोक संगीत
को नया जीवन दिया है - डॉ मनीष पंकज मिश्रा 

दैनिक बिहार पत्रिका/गया
____________________________________________________
मशहूर लोक गायिका शारदा सिन्हा  का निधन की सूचना
मिलने पर भारतीय जनता पार्टी किसान मोर्चा के  सह प्रभारी
डॉ मनीष पंकज मिश्रा सहित भाजपा नेता के  द्वारा शोक
व्यक्त किया गया अपने शोक प्रगट करते हुए कहाडॉ मनीष
पंकज ने कहा हम सबको यह सुनकर गहरा दुख हुआ कि
लोक गायिका शारदा सिन्हा  का निधन हो गया है। भारतीय
लोक संगीत की यह अद्वितीय आवाज़ हमें हमेशा अपनी
यादों  में  सजीव  रहेगी।  उनकी  गायकी  ने  न के वल बिहार, 

बल्कि सम्पूर्ण भारत के  सांस्कृ तिक आकाश को
आलोकित  किया है। शारदा सिन्हा ने अपनी आवाज़ से
भारतीय लोक संगीत को नया जीवन दिया, और उनकी
गायन शैली में एक विशेष प्रकार की सादगी, गहराई और
भावनात्मक जुड़ाव थाजो हर श्रोता को छू  जाता था
शारदा सिन्हा का संगीत समाज के  हर वर्ग को जोड़ने में
सक्षम था। उनकी आवाज़ में देश के  विभिन्न हिस्सों के
लोक संगीत की विविधता और समृद्धि का अद्वितीय
प्रतिबिंब था। शारदा जी का योगदान भारतीय संगीत के
क्षेत्र में अनमोल रहेगा। 

